
Annotatsiya
Ushbu tadqiqot ishida tijorat banki resurslarini shakllantirishda depozit 

operatsiyalarining ahamiyati tadqiq qilingan. Tijorat banklarining depozit 

operatsiyalarining nazariy va statistik tahlilar asosida yoritilgan. Bank resurslarini 

shakllantirish manbalari, depozit siyosati va bu bilan bog’liq muammolar ochib 

berilgan. Depozit operatsiyalarini takomillashtirish yo’llari ochib berilgan.

Abstract
The role of deposit operations in the formation of commercial bank 

resources has been studied in this research. Theoretical and statistical analysis ot 

deposit operations of commercial banks is illustrated. The sources of banking 

resources, deposit policy and related issues are explained. There are ways to 

improve deposit operations.

KIRISH

Dissertatsiva mavzusining asoslanishi va unins dolzarblisi.

Mamlakatimizda resurslarni jalb qilish tijorat banklari uchun asosiy faoliyatlar 

va birinchi darajadagi ahamiyatga ega bo’lgan vazifalardan biri hisoblanadi. 

Chunki iqtisodiyotda bo’sh mablag’lar qolishi ulardan yetarlicha samarali 

foydalanmaslik jamg’annalar shakllanishiga salbiy ta’sir etadi. Banklarning 

depozitlar va banklararo kreditlarni jalb qila olish qobiliyatlari ular bozorining 

boshqa qatnashchilari tomonidan qanchalik tan olinishini belgilab beradi.

Xalqaro moliya bozoriga integratsiyalashuv sharoitida tijorat banklari 

oldida xalqaro tartibga soluvchilar tavsiya etayotgan standartlarni qabul qilish va 

talablarga javob berish zamonaviy tendentsiyaga aylangan. Jumladan 

O’zbekiston Respublikasi Prezidentining 2015 yil 6 maydagi PQ-2344-sonli 

“Tijorat banklarining moliyaviy barqarorligini yanada oshirish va ularning 

resurs bazasini rivojlantirish chora-tadbirlari to’g’risida”gi qarori, O’zbeksiton 

Respublikasi Adliya vazirligida 2018 yil 25-oktyabrda 3079-son bilan ro’yxatga 

olingan “O’zbekiston Respublikasi Markaziy bankining tijorat banklari bilan 

depozit operatsiyalarini amalga oshirish tartibi to’g’risidagi” Markaziy bank 

Boshqaruvining 2018 yil 22 sentyabrdagi 30/13-son qarori va boshqa bir qancha 

me’yoriy-xuquqiy xujjatlari tijorat banklari depozitlarini mustahkamlab borishga 

qaratilgandir. Bu borada, muhtaram Prezidentimiz Sh.M.Mirziyoyev o'z 

ma’ruzasida: “«Bugungi kunda bank tizimidagi eng asosiy muammo -  ular 

kapitalining asosiy qismi, ya’ni, 83 foizi davlatga tegishli ekanidir. Bu, o ‘z 

navbatida, bank sektorida sog’lom raqobatga to’siq bo’lib, xizmat ko’rsatish 

sifatiga salbiy ta'sir qilmoqda» deya ta’kidladilar .

Bugungi kunda dunyoning ko’pgina mamlakatlarida, shu jumladan 

O’zbekistonda ham tijorat banklari faoliyatini tekshirishda “CAMELS” reyting

' O'zbekiston Respublikasi Prezidenti Shavkat Mirziyoyevning 2019 \il uchun mo'ljallangan eng 
muhim ustuvor vazifalar haqidagi Oli\ Majlisga Murojaatnomasi. Xalq so'zi. 29 dekabr 2018 \il.


